ANNABI INUSA

The history of the prophet Inusa in Kyanga as recorded

in the books of the prophets.



Inusa bashina Zanadini

Zonadi yafi Amitai ni Inusani i k&: Kpete n yaa fara ashi Niniva,
n kasheedika'ani n ke, a vanikenaa ma li. Ye Inusa bashi
Zonadini 1 miika Taashishima. Ka i buru Yafa, i guru'imu wa
gube, ibi yaa Taashishi. Ka i findebi, i g&lu kiini giinazo ka abi
yaa gube. Ibi bashia Zonadini. Zonadi utu gbidaa d¢ tekuma,
ye la'utu gbadaa kpete tekuma hari giru waaji a wi. Wohu
gurukparadana kii, g{ipai bi ua i domaani, ye 4 guru ginaa asuna
b3bo abi kaa iwi, giru na ke futa. Inusa kin iice i ya i wtice guru
ke: B3 iwere mbi kea laale? Kpete n wotuke n domaama, wobata
d5ba inaa wo were waa ina wo b gaalu.

Ye a fi kiini: A nu wo ako kpa wo d3 gii ka géwoji kéhi leezo.
Ka a ako kpa, ye i Inusa kii. A i1alu a ké: Fiwoni, gii kpacimi
nni, nnimi gii ka géwoji kéhi le takazo. Dikina kpaci nta ke? N
b> maami? Cere kpaci gucemi nni? Bé kpacimi nni? I wi'ani i
ké: Hibaranimi mani. Zonadi Ladu Musunadi ka teku k& kiini
cerezd ye mata shishi. Ye wohu giinana ki, 2 nanii kpéte, a
k&'ini: Boyaaji n ké laale? Gii bena d5 ka ibi bashia Zonadini,
dun i fi'ani laale. I bi baa 4 zuzunaama, ye 2 i lalu a ké: Laala
ye wé kea teku na ke busdbusid? 1 fi'ani: A ma shite 2 ma zu
tekulu, i kea'ani busibusi, zaaka ma d> mani ye ni'ani utu
gbada leezo. A oka guru kparaaji dun ana bura, amaa aci f5ba,
zaaka { ginaa bi baa a zuzunaama. Ye a u Zonadini a k&: N ya
nda Zonadi! Mba wo kakace guce le hundi bonaa yiajiba.

Zonadi, mba wo taaliwa nigdni gaa yaajiba, zaaka n n ztinwinaa



kéwoni. A Inusa shite a i zi1 tekulu, ye i ginaa gbadaa wiice.
Zonadi gbada ya ye tu gtinand wohuma noonad, ye a samake'ini
a lada'ini.

Zonadi ti1 z5 ashi ni1 1 Inusa m), ye 1 k& z3 ginaa gbereelu eme

a gaoni a.

Inusa wotukena z5 gbereelu

Ka 1 bii z5 ginaa gbereelu Inusa wotuké Zonadi i Laduma i ke:
Ma lezut Zonadiji ma bii kankamilu,
ye 1 wimani,
biina lee &reelu ma U'ini,
ye 1 ma ya ma.
N ma zu teku i saalu
hari i cere,
ibisa shiamama kiini ikpakonazo,
i buceba ma miima.
Ma k& ma ya ba bii n ztinlu monoba,
amaa ma c€ea ma wereshiike n kpezo ka bii duna.
[ klimani ma lokoma,
i ma m),
balu shée féfé ma miima.
Ma stité hari kasa ashina kucelu,
lee jere bii tanamama hari dipai.
Ye n ma b3 Ibagalu,
n ma miishi, Zonadi ma Ladu.
Ka ma hundii waaji a ince,

Zonadi, ma z{indd n yama,



ye ma wotuké'mma,

in li zaa n koru ka bii duna.

Giina ka ta samake domanama ba albalika zoba,
amaa mani, ma samakea'mma kiini saabukpanaazo,
ladanaa ka ma ké¢'mma ma findebua.

Zonadi ye ta giina faabake.

Zonadi yafi z5 ginaani, ye i Inusa meshekereke garaama.

Inusa yana Niniva

Zonadi yafi Inusani tara fiadibi i k&: Kpete n yaa fara ashi
Niniva, ya ka ma fi'nni n kasheedika. Ye Inusa kpéte i ya Niniva
laaka Zonadi fi'ini. Niniva kin fara ashimi noonos. Fara ginaa
buranaa ta buru di 4. I g& fara ginaalu i ta di du, ye 1 oka
kasheedikanaani i ké&: Di keefia ye gbéegli ka Ladu Niniva
wia. Niniva giina Ladu ya shi, ye a l¢'irina kasheedika a zagara
kaka a duwerema, niténena kiini marenazo.

Ka i baalu Niniva kiri 1i, i kpéte i tukufaama i i godo g35bishee
furu 1 ziiku, 1 zagara ka i duwerema i ace ceciilu. I k& wona
kasheedika Niniva wona ké: Kiri kiini 1 ibanazo dooka ka a ké:
Gucena kiini tubonazo pai, fobinaa naba g&¢ a leluba, anaba
imiba. Gucena kiini tubonaz> na zagara kaka a duwerema pai,
ana wotuke Laduma takpanaazo. Glipai na b3 i jere vanima, ina
2obo yé gbadaalu. Di ye d5 inaa wo indawere waa ina ziimfanaa
sori, 1 zimfudaa na ince, w6 boa gaalu? Fo ka a k& Ladu wa,
laaka a b a jere vanima, ye 1 a indawere wa, asoro ka i fi a

kea'ani ici tu ina a 1i monboba.



Zonadi gucena indawerewana dadana Inusani

Y3 ginaa ké Inusani za noonoo, ye i ziin fa. I wotuké Zonadima
i k&: N ya nda Zonadi! Maci ya ginaa fi zaa ma cereluba dee?
Bee yaaji ma ginaaké ma bashi mabi yaa Taashishi fa! Zaaka ma
d> n suru z> kiini indawerezo. N ziin bata fa kydakyaaba, n
nookee zd gbaa, nta n ztimfanaa bo n ziinlu. Becere Zonadi, n
ma shite, zaaka gaa noomani i kpa magi bii hundiizola. Zonadi
ke'ini: I noo 1 ziin fa dee?

Inusa b faralu, i ace us3bogu. I lala buka k& gube, i gélu, ibi
waa fo ka fara ginaa lia. Ye Zonadi tu jinikpe kpéte i uraa ke
Inusama, dun i taabi na labu. Jinikpe ginaa ya Inusa ziin k& nda
noonod. Ka di k&, ye Ladu tit kokoo ni1 i jinikpe ginaa jg, ye i
utufa. Ka us3> gbadakd, Ladu b3 utu fudaaz> us3bogu, ye us3o
biiwaa i miima. I gbddaa ince, ye 1 waaji a ga 1 ké: Gaa noomani
i kpa magi bii hundiizola. Ye Ladu ké&'ini: N ztimfana jinikpe
bee yiaji jere zo dee? Ye i ké: I jere zo, ma ziimfanaa biiru ma
ga. Ye Zonadi ké'ini: Jinikpe ka nci 1 taabikeba, ba nni ye tu i
b i ashikéba, ye mbi i indawere waa. I kpéte gaoni du, ye i ince
gaoni du. Mani kin, iba no> ma fara ashi Niniva indawere waba
dee? A giina ka ci a obicee d3 kiini nno djengeezoba a kpa dubu

keesooduula (120 000), mond a tubona gbaa.



